
Aurkezpen literarioa. Hilak 9, 
asteazkena, 19:00etan, Algortako Kultur 
Etxean, “La Marca de los Dioses” eta 
“Escupiendo fuego” liburuen aurkezpena, 
Eran Mineri egilearen eskutik (gazteleraz).

Bisita gidatua. Hilak 12, larunbata, 17:00etan, 
Areeta, bere sustraietatik. Irteera, Bizkaia Zubiko 
Turismo Bulegoan. 2 euro (12 urtetik beherakoak, 
doan).

*24. Komiki Azkoa,  
urriaren 16tik 18ra (4. or.)

1878 zk. 
www.getxo.eus

/ Nabarmentzekoak
* Kataluniako hiru taldek itsas kantuaren doinuak 

ekarriko dituzte Habanera Jaialdira (3. or.)

* Getxo Kirolak-ek Fadurako padel- eta tenis-pisten 
pabiloi berriaren proiektua lizitaziora atera du (4. or.)

* Irailaren 20ra arte dago zabalik Gizarte Kohesioko 
entitateentzako diru-laguntzak jasotzeko eskaerak 
aurkezteko epea (5. or.)

@GetxoUdala
#GetxoBiziEzazu

Doako alea

Getxo Folk jaialdiak sustrai musikaren aldeko apustua berretsiko du 
ikuspegi ireki, garaikide eta pluraletik

Giro bikaina eta kriminalitatearen beherakada 
nabarmena udako jai nagusietan

Muxikebarri, Areetako Geltokiko 
plaza eta Ereaga hondartzaren in-
gurua izango dira Getxo Folk jaial-
diaren edizio berria garatzeko gu-
neak. Irailaren 9tik 13ra bitartean, 
eskaintza zabala aurkeztuko du 
jaialdak, sustrai-musiken aldeko 
apustua berretsiz, ikuspegi ireki, 
garaikide eta anitz batetik. Pro-
gramak jatorri askotako soinuen 
bidaia musikal bat proposatzen 
du, arreta berezia jarriz Irlanda-
ko, Man eta Menorcako uhartee-

tako musiketan, Portugal, Bretai-
nia, Andaluzia eta Euskal Herriko 
erritmoak alde batera utzi gabe.

Ordainezko saioak
Ordainezko kontzertuak 20:00etan 
izango dira Muxikebarrin. As-
teazkenean, hilak 9, jaialdia hasi-
ko da Flook taldearekin, zeinaren 
birtuosismo instrumentalak eta 
irlandar errepertorio tradiziona-
la berritzeko gaitasunak nazioar-
teko erreferentzia bihurtu duten.  

Ostegunean, hilak 10, Gwen- 
dalen txanda izango da, eta Getxo-
ra itzuliko da, berrogeita hamar 
urte baino gehiagoko ibilbideko 
gai enblematikoenetatik ibilbide 
bat eginez. Ostiralean, hilak 11, 
Xabi Aburruzagak, Xabier Diazek 
eta Euskadin debuta egingo duen 
Adufeiras de Salitreren topaketa 
izango da, Euskal Herriko eta Ga-
liziako musika tradizioen arteko 
zubiak eraikitzeko. Larunbatean, 
hilaren 12an, Dulce Pontes arituko 

da. Nazioarteko proiekzioa duen 
artista da, eta Portugalgo fadoa 
eta musika mundu osoko agerto-
kietara eramaten jakin du, estilo 
guztiz pertsonalarekin. Itxiera, 
hilaren 13an, igandean, Xalbador, 
Urepeleko Artzaina ikuskizuna 
izango da, bertsolaritza eta musi-
ka uztartzen dituen proposamen 
eszenikoa, bertsolari handiaren 
ondarea omentzeko.

Kontzertuak Ereagan eta Areetan
Aurtengo edizioaren erakargarri-
tasun handienetako bat Ereagako 
doako kontzertuak izango dira, 
22:00etan. Ostiralean, hilak 11, 
Celtas Cortos taldeak joko du eta 
larunbatean, hilak 12, ETS – En Tol 
Sarmiento taldearen txanda izan-
go da.

Areetako Geltokiko plazan, 
13:00etan eta 18:30ean, Malva-
riche, Klezmerama, Anna Ferrer, 
Elizabeth Davidson-Blythe & Da-
niel Quayle, Kukairen Kale Hiz-
ketak eta La Jose taldeen kontzer-
tuak izango dira. Familiarentzako 
programazioak, gainera, El país 
de los sonidos ikuskizuna eta Sona-
rium instalazio interaktiboa izan-
go ditu. Marsa Scouts Pipe Band 
gaita talde eskoziarra herriko ka-
leetan zehar ibiliko da. 

Gwendal Flook

Parte-hartze handiak, giro bikai-
nak eta belaunaldi desberdinen 
arteko bizikidetza osasuntsuak 
markatu dituzte, aurten ere, Ge-
txoko udako jai nagusiak (Al-
gorta, Romo eta Portu Zaharra), 
eta kriminalitatearen beheraka-
da nabarmenarekin amaitu dira, 
Udaltzaingoak eta Ertzaintzak 
ezarritako prebentzio dispositi-
boari esker. Erregistratutako bi 
sexu-erasoei dagokienez, Poliziak 
berehala atxilotu zituen egileak, 
jai-eremuan baitzegoen.

Amaia Aguirre alkateak adierazi 
duenez, “jaiek agerian utzi dute aur-

ten ere Getxoko herritarren eta bisita-
tu gaituztenen kultur aberastasuna, 
integrazioa eta konpromiso soziala. 
Egun hauetan, gure kaleak eta plazak 
bizitzaz eta alaitasunez bete dira, ber-
toko kolektiboek bultzatutako proposa-
menekin. Udalak berariaz eskertu nahi 
du jai-batzordeen, udal-zerbitzuen, 
segurtasun-kidegoen, boluntarioen 
eta jardueren garapen egokia berma-
tzeko lanean aritu diren eragile guz-
tien inplikazioa. Era berean, sakonki 
baloratzen dugu herritarren erantzun 
masibo eta errespetuzkoa, gure jaien 
ospakizuna sendotzen baitu, benetako 
nortasun-ikur eta partekatutako arra-
zoi gisa”.



IRAILAK 3 OSTEGUNA
2026-2027 ikasturteko taile-
rrak. Irailaren 14 arte, Getxo 
Kulturaren tailerretan par-
te hartezeko izena emateko 
epea. www.getxo-kultura.eus/
eus/tailerrak 

Erakusketa. Romo Kultur 
Etxean, “El orden natural”, 
Malu Riazaren grabatuak. 
19:00etan topagunea artista-
rekin. Hilaren  20 arte.

Habanera jaialdia. 20:00etan, 
Muxikebarrin, Cap de Creus. 3 €. 
Abonua: 7 €.

“Mikropoemak Puntatik 
Puntara” lehiaketa. Irailaren 
7ra arte dago zabalik Punta 
Begoña Galeriei eta Ramiro 
Pinilla idazleari buruzko la-
nak aurkezteko epea. Punta 
Begoña Fundazioaren lagun-
tzarekin. Informazioa eta izena 
ematea hemen: https://labur.
eus/0uyhybvp

IRAILAK 4 OSTIRALA
Habanera jaialdia. 20:00etan, 
Muxikebarrin, Grup Havaneres 
Balandra. 3 €. 

IRAILAK 5 LARUNBATA
Kontzertua. 20:00etan, Muxi-
kebarrin, Bilbao Orkestra Sin-
fonikoa. 8 euro.

Bisita gidatua. Areeta, bere 
sustraietatik. 17:00etan. Ir-
teera, Bizkaia Zubian (Turis-
mo bulegoa). 2 euro (12 ur-
tetik beherakoak, doan). Info: 
https://labur.eus/pohn6xfb    

IRAILAK 6 IGANDEA
Habanera jaialdia. 20:00etan, 
Muxikebarrin, Faroners de Ca-
lella. 3 €. 

IRAILAK 9 ASTEAZKENA
Aurkezpen literarioa. 
19:00etan, Algortako Kultur 
Etxean, (Villamonte), “La Mar-
ca de los Dioses” eta “Escu-
piendo fuego” liburuen aur-
kezpena Eran Mineri egilearen 
eskutik (gazteleraz).

Getxo Folk. Kontzertua. 
20:00etan, Muxikebarrin, 
Flook. 12 euro. Abonua: 80 
euro. Info: https://labur.eus/
em6tpvsd 

IRAILAK 10 OSTEGUNA
Getxo Folk. Kaleko desfilea. 
19:15etatik 20:00ak arte, 
Algortako kaleetatik, Mar-
sa Scouts Pipe Band (Malta). 
Kontzertua. 20:00etan, Mu-
xikebarrin, Gwendal. 20 euro.

IRAILAK 11 OSTIRALA
Kultur Aisia Unibertsitatean. 
Helduentzako kultura ikas-
taroak. Izena emateko epea 
irailaren 21 arte. www.getxo-
-kultura.esu/eus/ikastaroak 

Getxo Folk. Areetako Gelto-
kiko plazan, Familia ikuski-
zunak. 11:00etan, “Malva-
riche: El país de los sonidos” 
eta 18:30ean, “Klezmera-
ma”. Doan. Kaleko desfilea. 
19:15etatik 20:00ak arte, 
Algortako kaleetatik, Mar-
sa Scouts Pipe Band (Malta). 
Kontzertua. 20:00etan, Mu-
xikebarrin, Xabi Aburruzaga 
eta Xabi Díaz & Adufeiras de 
Salitre. 15 euro. Kontzertua 
Ereagan. 22:00etan, Celtas 
Cortos. Doan.

IRAILAK 12 LARUNBATA
Haurrentzako ipuin konta-
keta. 11:00etan, Algortako 
Kultur Etxean (Villamonte), 
“Storytime: A Present for 
Granny” (ingelesez). 3-7 urte. 
Izena emateko doan: getxo@
kidsandus.es / algorta@kid-
sandus.es 

Getxo Folk. Areetako Gelto-
kiko plazan, Esperimentazio 
sentsorialeko instalazioa. 
11:00-14:00 eta 17:00-20:00, 
“Sonarium”. Kontzertuak. 
13:00etan, Anna Ferrer eta 
18:30ean, Elizabeth David-
son-Blythe & Daniel Quay-
le. Doan. Kaleko desfileak. 
12:00eatik Aurrera Areetan 
eta 19:15ean Algortan, Mar-
sa Scouts Pipe Band (Malta). 
Kontzertua. 20:00etan, Mu-
xikebarrin, Dulce Pontes. 25 
euro. Kontzertua Ereagan. 
22:00etan, ETS. Doan.

Bisita gidatua. Aree-
ta, bere sustraietatik. 
17:00etan. Irteera, Bizkaia 
Zubian (Turismo buleagoa). 
2 euro (12 urtetik behera-
koak, doan). Info: https://
labur.eus/pohn6xfb    

IRAILAK 13 IGANDEA
Getxo Folk. Areetako Gelto-
kiko plazan, Esperimentazio 
sentsorialeko instalazioa. 
11:00-14:00, “Sonarium”. 
Dantza. 13:00etan, “Ku-
kai dantza: Kale hizketak”. 
Doan. Kontzertua. 18:30ean, 
La Jose. Doan. Kontzertua. 
20:00etan, Muxikebarrin, 
“Xalbador, urepeleko artzai-
na”. 25 euro.

* Koloretako argiak 
hainbat arrazoirengatik. 
Irailaren 9ko eta 10eko gauetan 
Areetako kaia eta herriko igo-
gailu publikoak laranjaz argiz-
tatuko dira, Suizidioa prebeni-
tzeko Nazioarteko Eguna izango 
dela eta. Bestalde, hilaren 18tik 
22ra berdez argiztatuko dira, 
Portu Zaharrean DalecandELA 
Fest ospatzen den bitartean. 
Azkenik, irailaren 28an eta 
29an berdez eta urdinez argiz-
tatuko dira, Erretinaren Mundu-
ko Egunaren ospakizunagatik.

>  eGetxoko Udaleko Komuni-

kazio Sailak kaleratutako argitalpena 
da eta horretan udalari eta tokiko bi-
zitzari lotutako albisteak eta informa-
zioak agertzen dira astero.

Erredaktoreburua: Itziar Aguayo.

Erredakzioa: Nekane Ardanza. 
Monika Rodrigo, Iñigo Olondo.
Urgull kalea z.g., 4. Tel. 94 466 03 20. 
48991 Getxo.
e-posta: getxokoudalaprentsa@getxo.eus
Arte arduradunak: Diseinu eta  
Komunikazioa Aulesti SL.
Inprimaketa: Comeco Gráfico Norte, S.L.U.
Banaketa: Joal Express, S.L.
Gordailu legala: BI-388-87

Tratu txarren biktimak artatzeko Eusko  
Jaularitzaren telefono zerbitzua: 900 840 111

Getxoberri

Udalak 170.000 euro eman dizkie merkataritza 
eta ostalaritzako hiru elkarteri

Hasi dira Ereagako hegala egonkortzeko lanak

Sartu da indarrean HAPO berria

Udalak 170.050 euroko di-
ru-laguntza eman die uda-
lerriko merkataritza eta os-
talaritza sektoreetako hiru 
elkarteri, 2026ko Ekonomia 
Dinamizatzeko Laguntzen 1. 
eta 2. ildoei dagokiena.

1. lerroak, izaera desberdineko 
jarduerekin ardatz komertzia-
lak ikusarazteko eta dinamiza-
tzeko 120.050 euro eman ditu. 
Algortako Dendak elkarteak 
36.048 euro jasoko ditu, Opa-
ritzeko ideiak eta Bertsoz Bertso 
edo Hitzez Hitz proiektuentzat, 

Algortako Dendak eta Romo 
Bizirik elkarteen arteko zozke-
ta gurutzatuarentzat eta Gure 
kaleetan (kaleko desfilea) eki-
menarentzat. GetxoEnpresak 
60.000 euro jasoko ditu Era-
kusleihoen Lehiaketaren 36. 
ediziorako, eta ekimen hauek 
bultzatzeko: Oraingoan guri da-
gokigu, negozioek Getxo dinami-
zatzen dute, Getxo Dastatu, Zure 
bertsio guztien batura eta Getxo 
Open Arte. Azkenik, Romo 
Bizirik-ek 15.676 euro hartu-
ko ditu Auzoa koloreztatuz eta 
Eman Jaso ekimenetarako. 

2. lerroak, asoziazionismoa 
mantentzeko eta sustatzeko, 
50.000 euro banatuko ditu. 
Algortako Dendak-ek 14.770 
euro jasoko ditu, GetxoEn-
presak 29.626 euro eta Romo 
Bizirik-ek 5.602 euro.

Portu Zaharreko Ereaga-
ko Kaia kaleko 22 eta 24 
zenbakietako etxebizitzen 
atzealdean dagoen hegala 
egonkortzeko proiektuari 
dagozkion obrak aste ho-
netan hasi dira. Etxebizitza 
horien atzealdean dagoen 
hegala indartuko da, hain 
zuzen ere, egungo hormak 
duen mugimendua eragoz-
teko eta etxebizitza-eraikin 
horretan bizi diren pertso-

nei segurtasun handiagoa 
bermatzeko. Obrak egiteko 
epea 5 hilabetekoa da.

Antzemandako mugimen-
duek deformazioak eragin 
dituzte etxebizitzen atzeal-
dean dagoen eustorman, 
baita hurbileko elementu ba-
tzuetan eragin puntualak ere. 
Egoera horren aurrean, eus-
te-proiektua gauzatuko da.
Lanen ondorioz, obraren fase 

jakin batzuetan, eta preben-
tzio- eta segurtasun-neurri 
gisa, bertan bizi diren fami-
liak aldi baterako birkoka-
tzea egokitzat jo du Udalak. 
Dagoeneko ostatu aukera bat 
bilatu zaie egoiliarrei.

Bestalde, ibilgailuen zirku-
lazioari dagokionez, ez da 
aurreikusten eragin handirik 
izango denik, soilik noiz-
behinka.

Getxoko HAPO edo Hiri 
Antolamenduko Plan Oro-
korra indarrean sartu zen 
pasa den abuztuaren 25ean, 
Bizkaiko Aldizkari Ofizia-
lak (BAO) horren behin be-
tiko onespenaren erabakia 
egun batzuk lehenago ar-
gitaratu eta hamabost egun 
baliodunak igaro ondoren. 

Akordioaren berri hirigin-
tza-araudia eta antolamen-
du berriaren parte den gai-
nerako dokumentazioarekin 
batera argitaratu zen. Har-
tara, udalerriko hirigintza-
-garapena arautuko duen 
tresna da dagoeneko, dato-
zen hamarkadetan Getxoren 
hazkundea bideratuko duen 

esparru estrategikoa, alegia.

Herritarrek Hiri Antola-
menduko Plan Orokorra-
ren dokumentazio osoa 
kontsultatu eta deskargatu 
ahal dute udalaren webgu-
neko HAPOri eskainitako 
atalean: https://labur.eus/
0qvnm1bi 

6.250 ikaslek baino gehiagok parte hartu dute 
adikzioak prebenitzeko programan

Udalak udalerriko ikaste-
txeetan osasuna sustatzeko 
eta adikzioak prebenitzeko 
lana areagotzen jarraitzen 
du. 2025-2026 ikasturtean, 
6.250 ikaslek baino gehiagok 
parte hartu zuten progra-
man, inplikazio handia izan 
zuen hezkuntza maila guz-
tietan, hortaz, eta baliabideak 
ikasleengan hautemandako 
beharretara egokitu ziren. 
Teknologia berrien erabile-
ra osasungarrian heztea eta 

emozioen kudeaketa dira 
eskolako esku-hartzearen ar-
datz nagusiak.

Adikzioen Prebentziorako 
Unitateak nabarmendu du 
irakasleen inplikazio handia 
ere, funtsezkoa baita esku-
-hartzeak diseinatzeko eta 
horien jarraipena egiteko. Ko-
munikazioa inoiz baino arina-
goa da, aurrez aurreko saioak 
eta koordinazio telematikoa 
nabarmen handitzen baitira.

Kataluniako hiru taldek itsas kantuaren doinuak ekarriko dituzte Habanera 
Jaialdira

Asteburu honetan, osteguna 3, os-
tirala 4 eta igandea 6, Muxikebarrik 
Habanera Jaialdiaren edizio berri 
bat hartuko du. Oraingo honetan, 
Kataluniako hiru talde izango dira 
kontzertuetako protagonistak. 
Kontzertuak 20:00etan hasiko dira 
eta 3 euroko sarrera prezioa izango 
dute (hiru egunetarako abonua 7 
euro).

Ostegunean, hilak 3, Cap de Creus 
hirukoteak habaneraren esentzia 

hurbilduko dio publikoari, tradi-
zioa, sentiberatasuna eta itsas mu-
sikarekiko grina uztartzen dituen 
errepertorioarekin. Bere interpre-
tazioek Mediterraneoaren izaera 
gogorarazten dute, non haizeak, 
itsasoak eta nabigatu zutenen is-
torioek bizia hartzen duten abesti 
bakoitzean. Eszenaratze bero eta 
hurbilarekin, taldeak emozioak 
partekatzeko eta belaunaldiz be-
launaldi hunkitzen jarraitzen duen 
ondare musikalaz gozatzeko gon-

bidapen bihurtzen du emanaldi 
bakoitza.

Ostiralean, hilak 4, Grup d 'Hava-
neres Balandraren txanda izango 
da, lau ahots eta gitarra eta kon-
trabaxu akonpainamenduarekin, 
itsas tradizioak bizitza berria 
hartzen duen errepertorioan na-
bigatzera gonbidatzen gaitu, sen-
tsibilitatez eta benetakotasunez 
betetako interpretazioen bidez. 
Bere melodiek portu, zeharbide 

eta kontakizun partekatuak ekar-
tzen dituzte gogora, habanera 
bakoitza emozioz betetako bidaia 
txiki bat bihurtuz.

Azkenik, igandean, hilak 6, Faro-
ners de Calellak jaialdia itxiko du. 
Hiru ahotsez osatutako talde ho-
nek bizirik mantentzen du habane-
raren eta itsas kantuaren esentzia, 
tradizioari leial begiratuz. Memo-
ria, paisaia eta emozio partekatua 
transmititzen dituzte.

Cap de CreusCap de Creus BalandraBalandra Faroners de CalellaFaroners de Calella

BOSen kontzertua, bidaia Alemaniako klasizismoan 
eta erromantizismoan barrena

Larunbatean, hilak 5, BOS orkestra urtero Muxikebarrin duen hitzordura itzu-
liko da, Alemaniako klasizismo eta erromantizismotik bidaia proposatzen 
duen kontzertua eskaintzeko. 20:00etatik aurrera, eta Alejandro Cantalapie-
drak zuzenduta, orkestrak L. van Beethovenen Egmont obertura, K. Reinec-
keren Re Maiorreko flautarako kontzertua (Jon Thateren emanaldia flauta 
bakarlari gisa) eta F. Mendelssohnen 3. Sinfonia Eskoziarra interpretatuko 
ditu. Ezinbesteko hiru partituren indarraz, lirismoaz eta distiraz gozatzeko 
aukera paregabea. Sarrera: 8 €.

Irailaren 11tik 21era zabalik egon-
go da 2026-2027 ikasturteko lehen 
lauhilekoan Unibertsitateko 
(Deustuko Unibertsitatea) Kultur 
Aisialdiko ikastaroetan parte har-
tzeko aurrematrikula egiteko epea. 
Pertsona helduei zuzenduta dago, 
eta 50 euroko prezioa dute. Ikasta-
ro hauek historiari, arteari, musi-
kari edo zinemari buruzko begira-
da berriak aztertzera gonbidatzen 
gaituzte. Ikasten ari direnentzat 
pentsatutako proposamena da, al-
dez aurreko baldintzarik eta titulu-
rik gabe.

Irailetik abendura, honako ikasta-
ro hauek emango dira: Estudio de 
cuatro grandes directoras de cine: Ag-
nieszka Holland, Agnés Varda, Sofia 
Coppola y Pilar Miró (irakaslea: 
Jorge Barrio); Alphabeta ejemplo-
rum: emakume filosofo ospetsuekin 
pentsatzen (irakaslea: Cristina de 
la Cruz Ayuso); La Segunda Guerra 
Mundial en Europa (irakaslea: Ai-
tor Yuste) eta El Mediterráneo en la 
pintura moderna (irakaslea: Nerea 
Ayerbe). Ikastaro guztiak Algor-
tako Kultur Etxean emango dira, 
Villamonten.

Informazio gehiago: https://ge-
txo-kultura.eus/agenda/ociobi-
de/ 

Getxo Kulturak 2026-2027 ikastur-
terako tailerren eskaintza argitaratu 
du. Irailaren 14ra arte, interesdunek 
izena eman ahal izango dute pro-
gramatutako edozein jardueratan: 
larruzko artisautza, larruzko sor-
kuntza, larruzko artea, kartoigin-
tza eta idazmahairako objektuak, 
artisau-koadernatze hastapen ikas-
taroa, liburuen zaharberritzea, bi-
txigintza, bitxigintza (metalen oxi-
dazioa), ebaketa eta jantzigintza, 
ehoziri-lanak, costupatch, sormen-
-idazmena, emakumea eta zinea, 
irakurketa kluba, adimen emozio-
nala eta osasun mentala, argazki-
gintza (hastapena), zur lanketa, 
dantza garaikidea eta mugimen-
dua, zeramika (hastapena), senda-
belarrak eta osasuna, sendabela-
rrak eta elikadura gure sukaldeetan 
eta Lettering sortzailea.

Eskabideak Muxikebarriko Infor-
mazio Bulegoan, Romo Kultur 
Etxean, Herritarren Arretarako Bu-
legoetan (Algorta eta Areeta) edo 
Administrazio Elektronikoaren 
Bulegoan (https://eudala.getxo.
eus) aurkeztu ahal izango dira.

Tailerren eskaintza eta eskaera 
orria hemen kontsulta daitezke: 
https://getxo-kultura.eus/agen-
da/ikasturteko-tailerrak/

Deustobide 
Kultur Aisialdiko 

Ikastaroak

Getxo Kulturako 
2026-27ko 
tailerrak

ESKAINTZA ETA ORDUTEGI ZABALA
Amplia oferta de cursos y niveles

MAILA GUZTIAK
Todos los niveles

A1-A2-B1-B2-C1-C2

EGUNEROKO ESKOLAK:  10 eskola-ordu astean
Clases diarias: 10 horas lectivas a la semana

MODULU TXIKIAK: 5 eskola ordu 
astean 2 egunetan edo ostiral arratsaldean

MÓDULOS REDUCIDOS: 5 horas lectivas,
2 días por semana o viernes tarde

IKASTARO TRINKOAK: 4 eskola ordu egunean
CURSOS INTENSIVOS: 4 horas lectivas diarias

JARDUN BIKOAK: Aurrez aurre, 
autoikaskuntza eta tutoretzak

SISTEMA MIXTO: Clases presenciales, 
autoaprendizaje y tutorías

MINTZA-PRAKTIKA: Aurrez aurre astean bitan
PRÁCTICA ORAL: Presenciales dos días a la semana

Niveles B2-C1 mailak

AUTOIKASKUNTZA
AUTOAPRENDIZAJE

GETXOKO UDAL EUSKALTEGIA (RKE)
Santa Eugenia plaza, 1. 4. solairua (Getxo)
944 646 299 – euskaltegi@getxo.eus

www.getxo.eus/eu/euskaltegi
www.udaleuskaltegiak.eus/eu

GETXOKO
UDAL
EUSKALTEGIA
26/27
MATRIKULA EPEA:
Irailaren 2tik  23ra arte.
PLAZO DE MATRÍCULA:
Del 2 al 23 de septiembre.

https://getxo-kultura.eus/agenda/ociobide/
https://getxo-kultura.eus/agenda/ociobide/
https://getxo-kultura.eus/agenda/ociobide/
(https://eudala.getxo.eus
(https://eudala.getxo.eus
https://getxo-kultura.eus/agenda/ikasturteko-tailerrak/
https://getxo-kultura.eus/agenda/ikasturteko-tailerrak/


24. Komiki Aretoak Miguelanxo Prado egilea eta Laureano Domínguez 
editore eta dibulgatzailea omenduko ditu

Getxo Kirolak-ek Fadurako padel- eta tenis-pisten pabiloi berriaren 
proiektua lizitaziora atera du

Urriaren 16tik 18ra ospatuko da Areetako Geltokiko plazan eta Romo Kultur Etxean

Proposamenak, Thinking Fadura prozesuaren bidez landutakoa, gutxienez padeleko 13 pista eta teniseko 4 pista izan beharko ditu

Urriaren 16tik 18ra bitartean, Getxo bi-
neta munduko zaleentzako topagune 
bihurtuko da berriro, eta, ohi bezala, be-
deratzigarren artearen izen nabarmenek 
hartuko dute parte. Miguelanxo Prado 
galiziar egile ospetsuak eta Laureano 
Dominguez editore eta dibulgatzaileak 
omenaldi bana jasoko dute, egindako 
ibilbide luzeagatik eta sektoreari egin-
dako ekarpenagatik. Horiez gain, Teresa 
Valero, Juan Díaz Canales, Lorenzo Mon-
tatore, Tomás Hijo, Clara eta Olivia Cá-
bez, Laurielle, Miguel Brieva, Teresa Fe-
reiro eta Núria Tamarit bezalako artisten 
zerrenda zabala dago, jarduera desberdi-
netan eta espero diren sinadura-txande-
tan parte hartuko dutenak.

Areetako Geltokiko plazan Aretoko mer-
kataritza gunea izango da, eta Romo Kul-
tur Etxean, berriz, jarduera programa egin-
go da, besteak beste, hitzaldiak, egileekin 
eta sektoreko profesionalekin topaketak, 
sinadurak, aurkezpenak eta tailerrak. Bi 
guneetan, sarrera doakoa izango da.

Omenaldiak
Miguelanxo Prado (A Coruña, 1958) Ga-
liziako eta Espainiako komikigilerik eza-
gunenetako bat da, eta ibilbide luzea du 
nazioartean. 2013ko Komikiaren Sari 
Nazionala, 14 hizkuntzatara itzulitako 
20 album eta lan baino gehiago ditu, eta 
animazioan lan garrantzitsua. 25 urtez, 

gainera, A Coruñan egi-
ten den Viñetas desde el 
Atlántico komiki areto 

ospetsuaren zuzendaria 
izan da. Laureano Domin-
guezek ibilbide luzea egin 

du komikiaren edizio eta dibulgazioan. 
Norma eta Ediciones B bezalako argi-
taletxeetan lan egin ondoren, 2003an 
Astiberrin hasi zen lanean, eta, ordutik, 
argitaletxeko editore eta bazkide gisa 
dihardu. Bere jarduera profesionalaren 
osagarri, dibulgazio-lan handia egin 
du, prentsako eta aldizkari espeziali-
zatuetako kolaborazioen bidez, bai eta 
sektorearekin lotutako topaketa eta jar-
dueretan parte hartu ere.

Aretoko kartela
Aipatutako izenez gain, aurtengo karte-
laren egilea den Nuria Tamarit ere har-
tuko du Aretoak. Valentziako sortzaile 
honek ilustrazioarekin eta komikigin-
tzarekin lotutako ibilbidea egin du, bere 
lengoaia grafiko pertsonalagatik eta 
fantasia, natura eta sentsibilitate sozial 
nabarmena konbinatzeko duen gaitasu-
nagatik ezaguna den obra batekin. Bere 
lanen artean, honako hauek nabarmen-
tzen dira: Duerme pueblo, Xulia Vicente-
rekin batera egina; Dos monedas, Eleberri 
Grafikoaren Valencia Sariaren irabazlea; 
Giganta; Loba boreal eta Avery 's Blues, 
beste argitalpen- eta ilustrazio-proiektu 
batzuez gain.

Bere lana hainbat herrialdetan argita-
ratu eta itzuli da, nazioartean gero eta 
proiekzio handiagoa duen ibilbidea 
sendotuz.

Getxo Kirolak-ek Fadurako kirol-
degian padel- eta tenis-pisten esta-
litako pabiloi berri baten proiektua 
idazteko lizitazioa egin du. Atari-
ko azterlan honen enkargua Thin-
king Fadura parte-hartze prozesu-
tik sortu da, eta udal ikastaroetan 
nahiz bere kabuz padel erabiltzaile 
askok egindako eskaera handiari 
erantzuten dio. Pabiloi berria gaur 
egun estali gabeko tenis-pistek 
hartzen duten espazioan eraikiko 
da, gutxi gorabehera 19.500 metro 

koadroko azalera duen gune bat, 
estalitako 6 tenis-pista dituen erai-
kinaren ondoan.

Proiektuaren beharren progra-
man jasotzen den bezala, pabiloi 
berriak gutxienez 13 padel-pis-
ta eta 4 tenis-pista izan beharko 
ditu. Hala, aurkezten diren pro-
posamenek oinarrizko eskakizun 
horiek errespetatu beharko di-
tuzte eta balizko hobekuntzak az-
tertu, hala nola pistetako batean 

harmaila mugikorrak sartzeko 
aukera edo padel pisten kopurua 
handitzea, ahal izanez gero. Era 
berean, pabiloiak berotze-ariketak 
egiteko gune ireki bat, komunak, 
banakako aldagelak eta aldagela 
kolektiboak, biltegi-gunea eta jen-
deari arreta emateko bulego txiki 
bat izan beharko ditu.

Pabiloi berri hori errealitate bihur-
tu ondoren, Getxo Kirolak-en as-
moa da egun frontoien eraikinean 

eskaintzen den padel jarduera 
guztia bertan zentralizatzea eta 
eraikinaren eraberritze integralari 
aurre egitea.

Aurreproiektua, oinarrizko 
proiektua eta ekipamendu berri 
hori gauzatzeko proiektua idaz-
teko interesa duten enpresek 25 
egun izango dituzte (abuztuaren 
31tik aurrera) aurkezteko, eta lan 
horretarako aurrekontua 176.000 
eurokoa da.



Irailaren 20ra arte dago zabalik Gizarte Kohesio arloko entitateentzako diru-
laguntzak jasotzeko eskaerak aurkezteko epea 

455.877 euro gizarte-arloko elkarteekin hitzarmenak egiteko

Izen-emateak GUrarin 60 urtetik gorakoentzako ikastaroak

Irailaren 20ra arte dago zabalik 
udalerrikoak diren edo getxota-
rrentzako Gizarte Kohesioaren 
eremuan jarduerak antolatzen 
dituzten erakundeentzako diru-
-laguntzen deialdian eskaerak 
aurkezteko epea. Aurten Udalak 
238.056 euro onartu ditu, gizar-
te-kohesio handiagoa sustatzeko, 
asoziazionismoa sustatu eta bul-
tzatzeko, gizarte-kohesioaren ar-
loan programak, prestazioak eta 
jarduera garatzeko gizarte ekime-
nari laguntzeko eta Udalaren eta 
gizarte-erakundeen arteko lanki-
detza bultzatzeko. 

Irabazi-asmorik gabeko erakun-
de, elkarte edo fundazioek eska-
tu ahal dute laguntza, dagokien 
erregistroan gutxienez urtebeteko 
antzinatasunarekin erregistratu-
ta badaude eta udalerrian Gizarte 
Kohesioaren eremuan jarduerak 
egiten badituzte eta proiektua 
osorik Getxon aurrera eramaten 

badute. Gainera, udalerrian egoi-
tza dutenek Getxoko Entitateen 
erregistroan izena emanda eduki 
behar dute. 

Bi diru-laguntza ildo
Lehen diru-laguntza ildoak 132.720 
euroko gehieneko kreditua dauka 
eta eguneroko mantenimendu eta 

funtzionamendurako  gastuak su-
bentzionatuko dira (langileak eta 
gastu arruntak), bai  eta  informa-
zio, dibulgazio eta boluntarioen 
prestakuntza-gastuak. 

Bestalde, bigarren ildoak, 106.336 
euro emango ditu. Getxon egoitza 
edo ordezkaritza duten erakun-
deek gehienez 96.336 euroko kre-
ditua izango dute, eta udalerrian 
jarduerak antolatzen dituzten beste 
herri batzuetako erakundeek 10.000 
eurokoa. Egin beharreko jarduerak 
honelako ezaugarriak izan behar-
ko dituzte: ikuspegi feminista argia 
eta gazteen interesekoak izan behar 
dira; kulturartekotasuna sustatu; 
gizarteratzea bultzatu eta dibertsi-
tate funtzionala eta/edo desgaita-
suna babestu beharko dute.

Eskabideak Administrazio Elektro-
nikoaren Bulegoan (www.getxo.
eus) aurkeztu beharko dira. Argi-
bide gehiago udal webgunean.

Udalak 455.877 euroko diru-lagun-
tzak arautzen duten bost hitzar-
men onartu ditu irabazi-asmorik 
gabeko bost gizarte erakunde la-
guntzailerentzat. Horien helburua 
da zaurgarritasun egoeran dauden 
pertsonei arreta ematen dieten 
proiektuak sendotzea. 

Pertsonalde elkarteak 189.000 
euro jasoko ditu Topagune Elkar 
+ programaren bidez  babes- eta 
laguntza-jarduerak finantzatzen 
laguntzeko, baita 2026rako Getxon 
Familia Sarerik Gabeko Gizarte 
Bazterketako Arriskuan dauden 
Pertsonei Arreta emateko progra-

ma garatzeko ere. Ildo horretan, ai-
patutako  programaren barruko jar-
duerak aurrera eramateko ere, San 
Nikolas Zabalik elkarteak 136.000 
euroko laguntza eskuratuko du. 

Era berean, Hijas de la Caridad 
elkarteak 80.443 euro edukiko 
ditu gizarte-bazterketako egoeran 
dauden pertsonei zuzentzeko.
 
Argia Fundazioak 45.000 euro ja-
soko ditu Harremanak eta Ahotsak 
proiektua finantzatzeko (horren 
barruan daude Buru Gaixotasu-
na duten Pertsonentzako Gizarte 
Kluba, Gabon partekatua bazkari 

solidarioa eta Irrati Programa Gi-
zarteratzeko tresna gisa).

Udalak 5.434 euro emango dizkio 
Euskal Herriko Down Sindrome 
Fundazioari ere, Getxoko erabil-
tzaileek eta haien senideek parte 
hartzen dituzten programa eta 

aktibitate desberdinen kudeaketa 
finantzatzen laguntzeko. 

Azkenik, Udalak Euskal Fondoari 
53.550 euro bideratuko dio Guate-
malako Fray Bartolomé de Las Ca-
sas herrian edateko ura hobetzeko 
proiektu bat gauzatzeko.

Irailaren 7tik 21ra egongo da za-
balik GUrari Emakumeen Etxean 
2026/27ko ikasturtean emakumeen 
jabekuntzarako egingo diren taile-
rretan eta jardueretan izena emate-
ko epea. Euskaraz eta gaztelaniaz 
emango dira. Parte-hartzaile ba-
koitzak gehienez hiru ikastarotan 
eman ahal izango du izena. Tailer 
guztiak dohainik dira, aldez au-
rretik izena emanda, eta eskaintza 
handia eta askotarikoa da: Mecánica 
básica de automóviles, Chi Kung, Ira-
kurketa feministaren kluba, Prácticas 
de autocuidado colectivo, ¿consumimos 
violencia? tailerra, Belaunaldien arte-
ko autodefentsa feminista etab. 

GUrarik, halaber, inskripzio ga-
beko talde egonkorrak eskaintzen 
ditu (Las Lombardas abesbatza 
feminista eta Danborrekin migra-

tutako emakumeen taldea), baita 
herritarrentzako jarduera irekiak 
(erakusketak, hitzaldiak…). 

Informazioa eta inskripzioak GU-
rarin (Benturillena kalea 17). Tel.: 
944 660 138.

Irailaren 4tik 16ra egongo da zaba-
lik 60 urtetik gorakoentzako 2026-
2027 ikasturteko doako tailer eta 
jardueretan parte hartzeko epea. 
Aurreko urteetan bezala, jardue-
rak Romo Kultur Etxean eta Urgull 
Zentroan egingo dira.

Urgull Zentroan sei tailer eskai-
niko dira: Adimenerako erron-
kak, Xakea, Idazketa sortzailea, 
Crochet-a, Estimulazio kognitiboa 
eta Mintzapraktika (taldea sortu 
behar da).

Romo Kultur Etxean 20 jardue-
ra eskainiko dira: Lagunarteko 
kafea, Aurretiazko Borondateen 
dokumentua egitea (aurretiako 
hitzordua), Doluan laguntzeko 
taldea, Estimulazio kognitiboa, 
Josketa solidarioa, Adimenerako 

erronkak, Irakurketa erraza, Ira-
kurketa aurreratua, Xakea, Min-
tzapraktika, Garapen pertsonala, 
Karibeko dantzak, +60 antzerkia, 
Smartphone, Kontatu erretratu 
hau, Crochet-a, Belaunaldien arte-
ko ehuleak, Zineadin eta dantzal-
dia orkestrarekin. 

Programazio zabala eta askotari-
koa da, ikaskuntzara, interakziora 
eta ongizate emozionalera bidera-
tua.  Informazio gehiago eta izen 
emateak Dinamizazio Zerbitzuan 
(+60), Romo Kultur Etxeko hiru-
garren solairuan, astelehenetik 
ostiralera, 09:30etik 13:30era, eta 
astearte eta ostegunetan 16:30etik 
18:30era, edo 94 466 00 22 telefono 
zenbakiaren eta mas60gehiago@
getxo.eus helbide elektronikoaren 
bidez.

http://www.getxo.eus
http://www.getxo.eus
http://mas60gehiago@getxo.eus
http://mas60gehiago@getxo.eus


Udal talde politikoen iritzia
EAJ-PNV: GETXO, IKASTURTEA HASI DA

UDARAKO UDAL-IGERILEKUAK ANDRA MARI AUZORAKO

ETXEBIZITZA, GOBERNUAREN PROPAGANDA-ARMA

HOBEKUNTZAK 
FADURAKO 

IGERILEKUETANBER EAK

IKASTURTE POLITIKO ILUSIONAGARRI BATEN HASIERA,  
GETXOREN GARAPENERAKO GAKOA IZANGO DENA

Saltándose la legalidad, el PNV impidió 
el pasado jueves la creación de una comi-
sión que investigue el derribo del palacete 
Irurak Bat y el funcionamiento del Área 
de Urbanismo. Como el PP: cuando no les 
favorece, se saltan la ley. Seguiremos insis-
tiendo. Getxo no se puede permitir seguir 
perdiendo patrimonio y que el desempeño 
de Urbanismo sea tan irregular. Pediremos 
responsabilidades políticas.

Aurtengo udan ere gozatu ahal izan dugu 
Fadurako igerilekuez, baina horien egoe-
ra asko hobetu daiteke: eremu zolatuak 
ez du ia itzalgunerik, ez dira kulunkak 
berritu eta lorategi-zona ez dago ondo 
zainduta. Jarduketa txikiak dira, baina 
guztiz beharrezkoak. Hori guztiaz gain, 
bi proposamen gehiago ditugu: uraren 
tenperatura hobetzea horretarako estalki 
termikoak erabiliz, eta igerilekuen irekiera 
irail amaierara arte luzatzea.

Getxoko PSE-EE udal-taldekook irrikaz 
gaude legealdi honen azken ikasturte 
politikoari eta ekarriko dituen erronkei 
heltzeko. Urte hauetan zehar sustatu di-
tugun proiektuetan aurrera egiten jarrai-
tzeko momentua da. Agintaldiari ekin 
genion anbizio berarekin egingo diegu 
aurre datozen hilabeteei, baina baita 
konpromisoak errealitate bihurtzeko 
erantzukizun gehigarriarekin ere. 
Ikasturte honetan hornikuntza eta 

zerbitzu berriak estreinatuko ditu-
gu, izan ere, Romoko haur-eskola 
berriak ateak zabalduko ditu irail ho-
netan bertan. Gainera, beste proiektu 
batzuetan ere aurrera egiten jarraitu-
ko dugu, besteak beste, Getxobusen 
edo Gazteleku berrian. Halaber, Hiri 
Antolamenduko Plan Orokor (HAPO) 
berria garatzen hasteko unea da, Ge-
txok aurrera egin dezan funtsezko 
tresna baita, bereziki etxebizitzaren 

arloari dagokionez. 
Oso etapa garrantzitsua izango da, izan 
ere, gobernatzeko, adostu, planifikatu 
eta gauzatu egin behar da. Eta, horre-
gatik, legealdiaren azken egunera arte 
lanean jarraituko dugu garatu ditugun 
proiektuak burutzeko eta zerbitzu pu-
blikoak hobetzeko. Baita Getxo hiri 
irisgarriagoa eta bateratuagoa izateko, 
eta bizitzeko eta bizi-proiektuak gara-
tzeko aukera gehiago izateko ere.

Getxok ezin du Faduraren menpe ja-
rraitu, udaro gertatzen den bezala, EAJ-
-PNVk Andra Mari auzoa baztertzen 
jarraitzen duen bitartean. Potentzial 
handia du auzoak, baina oraindik ez da 
uda garaian erabiltzeko udal-igerileku-
rik egin bertan, bizilagunek behin eta 
berriz eskatu duten arren.

Horregatik proposatzen dugu aisialdirako 
gune bat sortzea herriko familia eta erabil-
tzaileentzat, erabilera erabilgarria emanez 
espazioari. Gure proiektuak bi igerileku 
eraikitzea jasotzen du; bat haurrentzat 
eta bestea helduentzat. Horiek 1500 m2 

inguruko zuhaitz-ingurune batean egon-
go lirateke. Gainera, uda garaian Fadura 
kiroldegira joaten den jendea kopurua 
gutxitzen lagunduko luke, aldi berean 
udal-aukera gehiago eskainiz. 

Gure ustez auzo guztiek merezi dute 
kalitatezko instalazioak izatea. Horre-
gatik, gobernu-taldearen ekintza ezaren 
aurrean, getxotarren egunerokoa hobe-
tzeko neurri baliagarri eta errealistak 
proposatzen jarraituko dugu. Proiektu 
hau eta gehiago ezagutu nahi baduzu, 
jarraitu YouTube-n dugun kanala: @
Andrade2027 #Andrade2027

Abuztuaren 25ean indarrean sartu zen 
HAPO berria, Getxoren etorkizuna hipo-
tekatzen duen plana, iraganeko eredue-
tan oinarritua eta eraikuntza-enpresen 
interesen zerbitzura dagoena. Plan ho-
netan, EAJk Azkorri salbatuko duela dio, 
baina ahaztu egiten zaio esatea beraiek 
izan zirela Azkorri zementuaz betetzera 
kondenatu zutenak.
Etxebizitza da plan honen propaganda-
-arma nagusia. Orain esaten digute 4.500 
etxebizitza eraikiko dituztela 6 urtetan. 
Getxoko Hirigintza Sailaren “bizkorta-
suna” ezagutzen duen edonork badaki 
hori, gutxienez, nekez beteko den pro-

mesa dela. Nahikoa da onarpen, lizentzia 
eta urbanizazio izapide guztiak, eraikun-
tza-enpresek egin beharreko lanak, ur-
banizazio-obrak eta, azkenik, eraikuntza 
bera kontuan hartzea, hitzemandakoa 
betetzea ez dela erraza ikusteko. Baina, 
jakina: maiatzean hauteskundeak dau-
de. Oraindik zalantzarik duenak begira 
dezala zenbat etxebizitza “eraiki dituen 
Udalak” azken 10 urteotan. Zenbakiak ez 
datoz bat.
Baina garrantzitsuena titularretik harago 
begiratzea da. Non eraikiko dira etxe-
bizitzak? Nolakoak? Norentzat? Zein 
preziotan? Hor dago gakoa. 400.000, 

500.000 edo 600.000 euroko etxebizitzak 
eraikitzeak ez du arazoa konponduko 
eta, noski, ez du Getxoko gazteen ihesa 
geldiaraziko.
EAJren diskurtsoa beti izan da mota guz-
tietako etxebizitzak eraiki behar direla, 
merkatuak hala eskatzen duelako. Guk 
ez dugu horrela pentsatzen. Etxebizitza 
eskuragarriak eta publikoak eraiki behar 
dira, lehen mailako arazo sozial bati eran-
tzuteko. Etxebizitzarik gabe ez dago bizi-
-proiekturik; etxebizitzarik gabe ez dago 
herria gaztetzerik. Milioi erdiko etxebizi-
tzek merkatuaren eskariak ase ditzakete, 
baina ez dute etxebizitza-arazoa konpon-

duko; are gehiago, sakondu egingo dute.
Etxebizitza arazo soziala da, larria, oso 
larria. Eta EAJk,  bere politikekin, eran-
tzukizunaren zati bat duten egoera ho-
rretan. Arazoa ez da berria, baina EAJ 
berandu ari da erantzuten, eta, gainera, 
norabide okerrean. Ez da eraikitzeagatik 
eraikitzea, ezta berdeguneak agortzea 
ere. Gizarteari irtenbideak emateko erai-
kitzea da kontua, eta ez merkatu espeku-
latzailearen mesedetan. Arazoari seriota-
sunez eta ikuspegi globalarekin heltzea 
da kontua, eta ez jendearen itxaropenare-
kin propaganda egitea. Etxebizitza berria 
bai, baina etxebizitza publikoa.

Iritsi da iraila, eta amaitzear dago uda 
garaia. Izugarri gozatu dugu festetan, 
Getxoko hondartzetan, gure aisialdirako 
guneetan eta berdeguneetan, gure mer-
kataritzan eta ostalaritzan, Getxoko au-
zoetako plazetan eta parkeetan..., baina 
jada heldu da iraila. Eta, irailarekin bate-
ra, heldu da ikasturte berria, baita poli-
tikari eta udal-kudeaketari dagokionez. 
Ikasturte berezia izango da aurtengoa, 
2024-2027 legealdiari itxiera emango 
diona izango baita. Aldi honetan ikusiko 
ditugu aurrera atera diren proiektu eta 
ekintza garrantzitsuen emaitzak.

Getxoko EAJ-PNV udal-taldea duela 
hiru urte baino gehiago aurkeztu ginen 
programa argi batekin; proposamen es-
trategiko eta konpromiso argi, idatzi eta 
egiaztagarriak genituela. Orain, sartu 
berri den irail honetatik abiatuta, egiaz-
tatu ahal izango duzue hitz emandako 

guztia bete dugula eta udal-taldeak zein 
hura osatzen dugun pertsona guztiok 
konpromiso irmoa hartu dugula Getxo-
ko herritarrekin. 

Urte hauetan zehar, agindutako ekintzak 
sustatzen eta lantzen aritu gara, bai gure 
hauteskunde-programakoak, bai udal-
-gobernuaren Legegintzaldi Planekoak. 
Egiaztatu daitezke, ez baita inongo kime-
ra. Eskuragarri daude lorpen horien guz-
tien berri ematen duten dokumentuak.

Lorpen handienetako bat, azken urtee-
tako lan gogorraren isla dena, Hiri An-
tolamendurako Plan Orokorra (HAPO) 
behin betiko onestea izan da. Errealitatea 
da jada, eta Getxoko etorkizunari begi-
ra, gizarte, ingurumen, ekonomia eta 
giza jasangarritasuna ahalik eta onenak 
izateko oinarria ezarri du. Eremu ga-
rrantzitsuei irtenbidea ematen jarraitu 

dugu, hala nola etxebizitzari, gure gaz-
teei horrenbeste eragiten diena; klima 
aldaketaren aurka borrokatzen jarraitzea 
bermatuko digun irisgarritasuna eta mu-
gikortasuna bultzatu dugu; Getxok zain-
keten, berdintasunaren, aniztasunaren 
eta bizikidetzaren hiria izaten jarraitzea 
sustatu dugu; kudeaketan parte hartzea 
eta gardentasuna indartu ditugu, baita 
bizilagunok iritzia eman eta iradokizu-
nak planteatzea gure proiektuetan; gure 
altxor gorenaren esparrua landu dugu, 
Euskara, elkarteen sarearekin eta Euska-
diko beste erakunde batzuekin; Getxoko 
kirol eta kultur jarduera ere sustatzen ja-
rraitu dugu, zeina kolektibo, entitate eta 
erakunde askorentzat erreferente, irrika 
eta ispilu izatera itzuli den. Konpromiso 
horiek betetzen ari gara, eta behar bezala 
finduta eta amaituta aurkeztuko ditugu 
datozen hilabeteetan, dagoeneko hasi 
dugun aldi berri eta interesgarri honetan.

GETXORAKO GETXORAKO 
IGERILEKU IGERILEKU 

BERRIA?BERRIA?
 Andra Marirentzako  Andra Marirentzako 

